
 
 
 
 
 
 

Broj: 02-398-4/15. 
Sarajevo, 23.02.2015. godine 
 
 

Pravni komitet Nogometnog/Fudbalskog saveza Bosne i Hercegovine donosi, na sjednici 
održanoj 20.02.2015. godine u Sarajevu, a vezano za Prijedlog za zaštitu zakonitosti 
upućen od strane FK’’Radnik’’ Bijeljina broj:77/15 od 16.02.2015.godine, a na osnovu čl. 
81.st.2. Pravilnika o nogometnim/fudbalskim takmičenjima BiH  donio je  s l i j e d e ć i  

 
                              Z A K LJ U Č A K  

 
Nakon analize dostavljene dokumentacije vezano za navedeni slučaj, Pravni 
komitet je mišljenja da je prijedlog FK''Radnik'' Bijeljina za zaštitu 
zakonitosti izjavljen protiv odluke Apelacione komisije NS/FS BiH br:02-189-
1/15 od 04.02.2015.godine osnovan u cjelosti. 
 
Pravni komitet smatra da je Odluka Apelacione komisije NS/FS BiH br: 02-
189-1/15 od 04.02.2015.godine zasnovana na pogrešnoj primjeni 
materijalnog prava iz propisa NS/FS BiH. Naime, u konkretnom  slučaju nema 
spornosti u pogledu utvrđivanja činjeničnog stanja. Sporno je pravno 
stanovište i pravna ocjena u pogledu da li se utakmica  ¼ finala Kupa 
Republike Srpske istovremeno treba tretirati i kao utakmica Kupa BiH. Prema 
stavu Apelacione komisije NS/FS utakmice Kupa Republike Srpske se ne 
mogu smatrati sastavnim dijelom takmičenja za Kup BiH. 
 
Pravni komitet je mišljenja da se utakmice Kupa Republike Srpske imaju 
smatrati sastavnim dijelom stalnog takmičenja na teritoriji NS/FS BiH, a u 
smislu čl.9. Pravilnika o nogometnim/fudbalskim takmičenjima BiH. 
Činjenično i pravno je nesporno da se u Kupu BiH mogu natjecati i natječu 
sve ekipe sa prostora cijele BiH, odnosno da potencijalno svaka od ovih ekipa 
može biti pobjednik Kup-a BiH. Suprotno stanovište bi moglo značiti da u Kup 
takmičenju BiH učestvuje samo 32 ekipe, odnosno ekipe koje se takmiče u 
završnici Kupa BiH. Pravni komitet smatra da je Apelaciona komisija NS/FS 
BiH prilikom obrazlaganja svoje odluke izvela pogrešan zaključak kako kup 
utakmica ¼ finala Kupa Republike Srpske nije istovremeno i utakmica Kup-a 
BiH.  
 
Pravni komitet ukazuje i na formalno pravne nedostatke uvoda i obrazloženja  
osporavane Odluke Apelacione komisije NS/FS BiH, prvenstveno u smislu da 



se odredbe propisa navedenih u uvodu ove Odluke ne odnose na konkretna 
ovlaštenja Apelacione komisije, a na što opravdano ukazuje i podnosilac 
zahtjeva za zaštitu zakonitosti.  
 
Pravni komitet smatra kako u konkretnom slučaju postoji i određena 
normativna neusklađenost i nedovoljna definiranost načina odvijanja i 
organizovanja kup takmičenja, a što je između ostalog dovelo i do različitosti 
u pravnom tumačenju nastale situacije. Da bi se u budućem periodu izbjegle 
sporne situacije bilo bi korisno izmjeniti ili dopuniti propise koji reguliraju 
ova pitanja.  
Uzimajući u obzir sve navedeno i cijeneći sve relevantne činjenice 
pojedinačno i u cjelosti Pravni komitet je mišljenja da je prijedlog 
FK''Radnik'' Bijeljina za zaštitu zakonitosti izjavljen protiv odluke Apelacione 
komisije NS/FS BiH br:02-189-1/14 od 04.02.2015.godine osnovan u cjelosti. 
U tom smislu Pravni komitet  predlaže Izvršnom odboru NS/FS BiH da, u 
skladu sa članom 81. st.3. Pravilnika o nogometnim/fudbalskim 
takmičenjima NS/FS BiH,  stavi van snage Odluku Apelacione komisije br.02-
189-1/15, te da na svojoj sjednici  donese konačnu odluku.  
U ovoj konačnoj Odluci predlažemo da Izvršni odbor NS/FS BiH prihvati 
stanovišta iznijeta u prvostepenoj Odluci Komiteta za takmičenje NS/FS BiH i 
u ovom našem mišljenju, te da spornu utakmicu 15. kola Premijer lige 
odigranu 22.11.2014. godine između FK''Radnik'' Bijeljina i FK“Olimpik“ iz 
Sarajeva registruje postignutim rezultatom (2 : 2). 

                                              PRAVNOG KOMITETA 

Dostaviti: 
- Gener.Sekretaru 

- Sektoru za takmičenje i upravljanje događajima 

- a/a  

 


